
Nastavni predmet Sirovine i ambalaža predstavlja primjenjenu naučnu disciplinu, koja se bavi izučavanjem 

različitih vrsta sirovina i ambalaža koje se koriste u prehrambenoj industriji, a bazira se na saznanjima opštih 

naučnih disciplina − hemije, biohemije, biologije, ekologije, mikrobiologije i tehničkih nauka, kao i na 

saznanjima iz istraživačke oblasti u tom području. Nastavni predmet obuhvata teorijska i praktična znanja 

potrebna za razumjevanje osnovnih karakteristika pojedinih sirovina prehrambene industrije, njihove 

upotrebne, nutritivne i biološke vrijednosti, kao i sa karakteristikama i funkcijom ambalaže u prehrambenim 

industrijama.  

Podučavanje nastavnog predmeta Sirovine i ambalaža doprinosi razvoju brojnih vrijednosti kod učenika, koje 

su od značaja ne samo za njihovu buduću karijeru u prehrambenoj industriji, već i za njihov lični i društveni 

razvoj, kao što su nutricionistička i ekološka svijest, kreativnost i inovativnost, kritičko mišljenje, preciznost i 

odgovornost, timski rad, etika i integritet.  

Nastavni predmet Sirovine i ambalaža ima veliki značaj u ostvarivanju vizije, svrhe i ciljeva odgoja i obrazovanja, 

jer priprema učenike za izazove savremenog svijeta, podstiče održivost i etiku, razvija praktične vještine i 

osnažuje kritičko razmišljanje. Kroz ovaj nastavni predmet, učenici se osposobljavaju da postanu odgovorni 

građani i profesionalci u svojoj budućnosti. Podučavanje u ovom području doprinosi ostvarenju širih ciljeva 

obrazovanja, kao što su razvoj kompetencija što učenicima omogućava da steknu sveobuhvatna znanja i 

vještine potrebne za razumijevanje i rješavanje izazova u području sirovina i ambalaže, što je u skladu s svrhom 

predmeta. 

Predmetno-specifične kompetencije, koje učenik razvija ovim nastavnim predmetom uključuju razumijevanje 

osnovnih karakteristika pojedinih sirovina i njihovu primjenu u prehrambenoj industriji, nutritivne i biološke 

vrijednosti sirovina, sticanje stručnog znanja o vrstama, karakteristikama i funkciji ambalaže, ekološkom 

uticaju i značaju reciklaže, razvijanje kreativnosti i inovativnosti i formiranje kritičkog i analitičkog mišljenja. 

Podučavanje nastavnog predmeta Sirovine i ambalaža doprinosi realizaciji međupredmetnih tema 

prehrambene struke, održivog razvoja, umjetnosti i dizajna, digitalne pismenosti, zdravog života i građanskog 

odgoja kroz sadržaje i aktivnosti koje povezuju različite nastavne predmete i pomaže učenicima da steknu šira 

znanja i vještine, koja su primjenjiva u različitim aspektima života i rada. 

Savremena koncepcija nastavnog predmeta Sirovine i ambalaža ogleda se u integraciji stručno-teorijskog 

znanja s praktičnim iskustvom, promovisanje inovacija i istraživanja, interdisciplinarnog pristupa i razvoja 

ekološke svijesti motivišući učenike na njihov razvoj kao stručnjaka spremnih za rješavanje izazova modernog 

društva. 

Nastavni predmet Sirovine i ambalaža pripada prirodnom i stručnom odgojno-obrazovnom području.  

Nastavni predmet Sirovine i ambalaža predstavlja stručno-teorijski predmet  zanimanja Prehrambeni tehničar 

i izučava se u I razredu srednjoškolskog nivoa obrazovanja. 

 

 

 

 

 

PK1 – Opis predmeta 

Učenici će: 

 Porediti i razlikovati fizička, hemijska i nutritivna svojstva različitih sirovina biljnog i životinjskog 

porijekla, te objasniti njihov uticaj na odabrane prehrambene proizvode 

 Analizirati faktore koji utiču na kvarenje sirovina (mikroorganizmi, enzimi, fizikalni faktori) te će 

predložiti i obrazložiti  metode skladištenja za održavanje kvalitete i sigurnosti hrane 

 Porediti različite vrste ambalažnih materijala, objasniti njihove funkcije u zaštiti prehrambenih 

proizvoda i ocijeniti njihovu ekološku prihvatljivost 

 Učenici će kritički analizirati informacije o sirovinama i ambalaži iz različitih izvora, te će primjenjivati 

analitičke vještine u rješavanju problema vezanih uz odabir sirovina, načine skladištenja, te odabir i 

zbrinjavanje ambalaže, uzimajući u obzir principe održivog razvoja 

 

 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 

Oblast nastavnog predmeta: 

A. Sirovine biljnog porijekla 
B. Sirovine animalnog porijekla 
C. Ambalaža u prehrambenoj industriji 
 

 

 

 

 

  

 

Oblast učenja1: Prehrambene tvari 

 
 
 

 

Oblast učenja1: Prehrambene tvari 

 
 
 

PK3 – Oblasna struktura predmetnog 
kurikuluma 

A. Sirovine biljnog porijekla 
 

Unutar ove oblasti učenici se podučavaju osnovnim karakteristikama pojedinih sirovina, načinu 

primjene u prehrambenoj industriji, nutritivnoj i biološkoj vrijednosti sirovina biljnog porijekla. 

 

Ova oblast omogućava učeniku da razumije osnovne karakteristike pojedinih sirovina i predlaže 

adekvatnu primjenu sirovina u prehrambenoj industriji, identificira nutritivnu i biološku vrijednost 

različitih sirovina biljnog porijekla, prepozna značaj i ulogu primjene dobre proizvođačke i higijenske 

prakse pri manipulisanju sa sirovinama, razvije analitičko i kritičko mišljenje, kreativnosti i 

inovativnost, sposobnost timskog rada, kao i preciznost i odgovornost u radu. 

 

C. Ambalaža u prehrambenoj industriji 

 
Ova oblast obezbijeđuje učeniku sticanje stručnog znanja o vrstama, karakteristikama i funkciji 

ambalaže,  materijalima za proizvodnju ambalaža i interakciji ambalaže sa sirovinama i gotovim 

proizvodima, sadržaju i značaju deklaracija, ekološkom uticaju ambalažnog otpada i značaju reciklaže.   

 

Ova oblast omogućava učeniku da prepozna značaj i ulogu ambalaže u prehrambenoj industriji, 

procjeni i predloži adekvatnu ambalažu za određene proizvode, procjeni i predloži sadržaj i eksterni 

dizajn deklaracije,  razvija ekološku svijest i predlaži mjere zaštite okoline i načine recikliranja otpada, 

razvije analitičko i kritičko mišljenje, kreativnosti i inovativnost, sposobnost timskog rada, kao i 

preciznost i odgovornost u radu. 

B. Sirovine animalnog porijekla 

 
Ova oblast pruža učenicima znanje o osnovnim karakteristikama pojedinih sirovina animalnog 

porijekla, primjeni u prehrambenoj industriji, te njihovoj nutritivnoj i biološkoj vrijednosti. 

 

Ova oblast omogućava učeniku da razumije osnovne karakteristike pojedinih sirovina i predlaže 

adekvatnu primjenu sirovina u prehrambenoj industriji, identificira nutritivnu i biološku vrijednost 

različitih sirovina animalnog porijekla, prepozna značaj i ulogu primjene dobre proizvođačke i 

higijenske prakse pri manipulisanju sa sirovinama, razvije analitičko i kritičko mišljenje, kreativnosti i 

inovativnost, sposobnost timskog rada, kao i preciznost i odgovornost u radu. 

A 

Sirovine biljnog porijekla 

Ishodi učenja 

A.I.1  

Razlikuje sirovine 

biljnog porijekla i 

njihovu primjenu za 

pojedine gotove 

proizvode. 

Indikatori 

A.I.1.a Identifikuje sirovine biljnog porijekla.. 

A.I.1.b Prepoznaje osnovne osobine sirovina za tehnološku preradu 

(fizičke, hemijske i nutritivne osobine) 

A.I.1.c Nabraja ključne skupine gotovih i  poluproizvoda za pojedine 

sirovine biljnog porijekla. 

 

A.I.2  

Predlaže način 

skladištenja sirovina 

biljnog porijekla 

uzimajući u obzir 

njihove različitosti i 

specifičnosti. 

A.I.2.a Imenuje uzročnike i načine kvarenja sirovina. 

A.I.2.b Definiše uslove skladištenja pojedinih sirovina biljnog porijekla. 

KLJUČNI SADRŽAJI 

1. Voće i povrće  

2. Žita i uljarice 

3. Voda 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Da bi se učenici uspješno upoznali sa osobinama sirovina i njihovom primjenom, bitno je koristiti što više 
praktičnih aktivnosti. Laboratorijski rad, gdje učenici sami istražuju fizičke i hemijske osobine različitih 
sirovina (npr. mjerenje pH vrijednosti, utvrđivanje randmana, određivanje tvrdoće vode i dr.), neophodan 
je za dublje razumijevanje. Poređenje različitih sirovina putem tablica i grafikona pomaže u vizualizaciji i 
analizi podataka. Uključivanje učenika u proces biranja sirovine temeljem njihovih osobina, ojačat će njihovo 
razumijevanje i primijenjeno znanje.  
Što se tiče čuvanja i skladištenja sirovina, učinkovita metoda je analiza stvarnih slučajeva kvarenja hrane. 
Posmatranjem i dokumentovanjem promjena u hrani tokom vremena, uz objašnjenje uzroka kvarenja 
(mikroorganizmi, enzimi, fizički faktori), pomoći će učenicima da usvoje i primjene znanje.  
Istraživanje i prezentacija različitih metodama skladištenja treba biti interaktivna i uključivati diskusiju o 
prednostima i nedostacima svake metode. Upozorenje na opasnosti povezane s nepravilnim čuvanjem 
hrane i potencijalnim zdravstvenim rizicima je od  važnosti. 
Potrebno je motivisati kritičko razmišljanje i primjenu stečenog znanja na stvarne slučajeve. 
U svim tim aktivnostima, važno je osigurati podršku i povratne informacije kako bi učenici razvijali svoje 
vještine analize, demonstracije i razvrstavanja i postigli postavljene ishode nastave.  

 

 Srednje I 

Godine učenja i podučavanja predmeta: 1 

PK4 – Odgojno-obrazovni ishodi 

Mogućnost ostvarivanja međupredmetne povezanosti – međupredmetne korelacije 

Prehrambena tehnologija, Praktična nastava, Hemija/Kemija i Biologija 

 

Mogućnosti odgojnog djelovanja i razvoja ključnih kompetencija – kompetencijski pristup 

Kada je riječ o predlaganju sirovina biljnog porijekla za pojedine gotove proizvode, nastavnik će poticati 
učenike na kritičko razmišljanje kako bi analizirali različite sirovine te razumjeli njihove prednosti i 
nedostatke u primjeni kod određenih gotovih proizvoda.  
Kroz motivisanje učenika na kreiranje vlastitih ideja i prijedloga inovativnih proizvoda učenik razvija vještine  
kreativnosti i inovativnosti.  

Eksperimentalni rad omogućit će učenicima da razviju tiski rad sarađujući u stvaranju uslova skladištenja i 
posmatrajući djelovanje na sirovinu. Kroz ovu aktivnost, motiviše će se timski rad i komunikacija, a učenici 
će se suočiti sa izazovom pronalaženja kreativnih načina integrisanja različitih zaključaka na rezultate. 

B 
Sirovine animalnog porijekla 

Ishodi učenja 

B.I.1 

Razlikuje sirovine 

animalnog porijekla i 

njihovu primjenu za 

pojedine gotove 

proizvode . 

Indikatori 

B.I.1.a Identifikuje sirovine animalnog porijekla. 

B.I.1.b Prepoznaje osnovne osobine sirovina za tehnološku preradu 

(fizičke, hemijske i nutritivne osobine). 

B.I.1.c Nabraja ključne skupine gotovih i  poluproizvoda za pojedine 

sirovine animalnog porijekla. 

 

B.I.2  

Predlaže način 

skladištenja sirovina 

animalnog porijekla 

uzimajući u obzir  

njihove različitosti i 

specifičnosti. 

 

B.I.2.a Imenuje uzročnike i načine kvarenja sirovina. 

B.I.2.b Definiše uslove skladištenja pojedinih sirovina animalnog 

porijekla. 

KLJUČNI SADRŽAJI 

1. Mlijeko 

2. Meso i ribe 

3. Jaja 
 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Učenje i podučavanje sirovina animalnog porijekla i skladištenja istih zahtijeva pristup koji kombinuje 
teorijske osnove s praktičnim primjerima i aktivnim učestvovanjem učenika. Metodičke smjernice trebaju 
biti usmjerene na razumijevanje upotrebe animalnih sirovina u prehrambenoj industriji, njihovim fizičkim, 
hemijskim i nutritivnim osobinama, te načinima čuvanja i skladištenja sirovina. Učenici bi trebali biti 
potaknuti na istraživanje i analizu različitih načina upotrebe pojedinih sirovina u prehrambenoj industriji. 

Laboratorijski rad, gdje učenici sami istražuju fizičke i hemijske osobine različitih sirovina (npr. mjerenje pH 
vrijednosti, organoleptičke osobine i dr.), neophodan je za bolje razumijevanje. Poređenje različitih sirovina 
putem tablica i grafikona pomaže u vizualizaciji i analizi podataka. Uključivanje učenika u proces biranja 
sirovine na osnovu njihovih osobina, ojačat će njihovo razumijevanje i primijenjeno znanje. 
Što se tiče čuvanja i skladištenja sirovina, učinkovita metoda je analiza stvarnih slučajeva kvarenja hrane. 
Posmatranjem i dokumentovanjem promjena u hrani tokom vremena, uz objašnjenje uzroka kvarenja 
(mikroorganizmi, enzimi, fizički faktori), pomoći će učenicima da usvoje i primjene znanje.  
Potrebno je motivisatii kritičko razmišljanje i primjenu stečenog znanja na stvarne slučajeve.  Istraživanje i 
prezentacija različitih metodama skladištenja  treba biti interaktivno i uključivati diskusiju o prednostima i 
nedostacima svake metode. Upozorenje na opasnosti povezane s nepravilnim čuvanjem hrane i 
potencijalnim zdravstvenim rizicima je od izuzetne važnosti. 

U svim tim aktivnostima, važno je osigurati podršku i povratne informacije kako bi učenici razvijali svoje 
vještine analize, demonstracije i razvrstavanja i postigli postavljene ishode nastave. 

 

Mogućnost ostvarivanja međupredmetne povezanosti – međupredmetne korelacije 

Prehrambena tehnologija, Praktična nastava, Hemija/Kemija i Biologija 

 

Mogućnosti odgojnog djelovanja i razvoja ključnih kompetencija – kompetencijski pristup 

Kada je riječ o predlaganju sirovina animalnog porijekla za pojedine gotove proizvode, nastavnik će 
podsticati učenike na kritičko razmišljanje kako bi analizirali različite sirovine te razumjeli njihove prednosti 
i nedostatke u primjeni kod određenih gotovih proizvoda.  
Kroz motivisanje učenika na kreiranje vlastitih ideja i prijedloga inovativnih proizvoda učenik razvija vještine  
kreativnosti i inovativnosti.  
Eksperimentalni rad omogućit će učenicima da razviju timski rad sarađujući u stvaranju uslova skladištenja 
i posmatrajući djelovanje na sirovinu. Kroz ovu aktivnost, potaknut će se timski rad i komunikacija, a učenici 
će se suočiti sa izazovom pronalaženja kreativnih načina integrisanja različitih zaključaka na rezultate. 

 

C 
Ambalaža u prehrambenoj industriji 

Ishod učenja 

C.I.1  

Predlaže ambalažu za 

prehrambene proizvode 

uzimajući u obzir 

različitosti i 

specifičnosti proizvoda 

i ambalažnog 

materijala. 

 

Indikatori 

 

C.I.1.a Obrazlaže funkciju ambalaže za prehrambene proizvode. 

C.I.1.b Razlikuje ambalažne materijale. 

C.I.1.c Opisuje interakciju ambalaže i proizvoda. 

C.I.1.d Upravlja ambalažnim otpadom na ekološki prihvatljiv način. 

KLJUČNI SADRŽAJI 

1. Vrste, karakteristike i upotreba ambalaže 

2. Prirodni i vještački ambalažni materijali u prehrambenoj industriji 

3. Deklaracija 

4. Ambalažni otpad i reciklaža 

 

PREPORUKE ZA OSTVARENJE ISHODA 

 

Mogućnosti efikasnog učenja i podučavanja – metodičke smjernice 

Metodičke smjernice usmjeravaju se na razumijevanje upotrebe ambalaže u prehrambenoj industriji, 
njihovim vrstama i karakteristikama, te interakciji sa proizvodom. Učenici bi trebali biti motivisani na 
istraživanje i analizu upotrebe pojedinih ambalažnih materijala u prehrambenoj industriji. 
Pri podučavanju ambalaže, poželjno je uključiti analizu različitih vrsta ambalažnih materijala i njihovih 
uticaja na okoliš. Posjeta reciklažnom centru ili radionici o održivom otpadu može biti izvrsna dopuna 
teorijskom dijelu. Praktični rad na izradi jednostavne deklaracije za proizvod omogućuje učenicima da 
primjenjuju znanje i razumiju važnost tačnih i jasnih informacija na ambalaži.  Razvijanje kritičkog mišljenja 
postiže se kroz zadatke koji zahtijevaju samostalno istraživanje, analizu informacija iz različitih izvora i 
donošenje utemeljenih zaključaka. Simulacijske igre i problemski zadaci koji se odnose na odabir sirovina, 
skladištenje i zbrinjavanje ambalaže motivisat će učenike na razmišljanje i pronalaženje optimalnih rješenja. 

Naglasak treba biti na integrisanom pristupu, gdje se učenici motivišu da povežu znanje o sirovinama, 
ambalaži i osnovama održivog razvoja. Izbjegavanje pasivnog pristupa učenju i naglašavanje aktivnog 
učestvovanja učenika u svim fazama nastave ključno je za postizanje svih postavljenih ciljeva.  

 

Mogućnost ostvarivanja međupredmetne povezanosti – međupredmetne korelacije 

Prehrambena tehnologija, Praktična nastava, Hemija/Kemija i Biologija 

 

Mogućnosti odgojnog djelovanja i razvoja ključnih kompetencija – kompetencijski pristup 

Kada je riječ o odabiru ambalaže za pojedine gotove proizvode, nastavnik će motivisati učenike na kritičko 
razmišljanje kako bi analizirali različite ambalažne materijale i njihove osobine, te razumjeli njihove 
prednosti i nedostatke u primjeni kod određenih gotovih proizvoda.  
Kroz motivisanje učenika u kreiranju vlastitih ideja i prijedloga inovativnih ambalaža za pojedine proizvode, 
dizajniranje deklaracija proizvoda učenik razvija vještine  kreativnosti i inovativnosti.  
Kroz aktivnosti rješavanja problema ambalažnog otpada i projektom reciklaže potaknut će se timski rad i 
komunikacija, a učenici će se suočiti s izazovom pronalaženja kreativnih načina za rješenja upravljanja 
otpadom, razvijajući  ujedno ekološku svijest, kreativnost i inovativnost. 

Učenje i podučavanje u nastavnom predmetu Sirovine i ambalaža trebaju biti temelji na aktivnom učešću 
učenika i primjeni znanja u stvarnim situacijama, prilagođavajući se modernim metodama učenja. Nastavnik 
treba  koristiti različite metode i tehnike da bi zadovoljio raznolike potrebe učenika i olakšao dublje 
razumjevanje tema. 

Nastavni proces treba biti fokusiran na razvoj važnih vještina, kao što su kritičko razmišljanje, rješavanje 
problema, timski rad i kreativnost. Učenici trebaju da nauče kako da analiziraju upotrebu sirovina i ambalaže 
u prehrambenim industrijama, prepoznaju probleme, predlažu rješenja i donose odluke koristeći dostupne 
informacije. Praktičan rad, uključujući laboratorijske vježbe, simulacije i projekte, trebaju biti dio nastave, 
dajući učenicima šansu da primjene teoriju. 

Korištenje studije slučaja iz prakse pomoći će učenicima da shvate kako se pojedine sirovine i ambalaža koriste 
u različitim industrijama. Kroz grupni rad na rješavanju problema i diskusije o konkretnim slučajevima, učenici 
će steći vještine saradnje, komunikacije i timskog rada. Nastavnik treba da daje redovne i korisne povratne 
informacije učenicima, kako bi mogli da prepoznaju greške i poboljšaju svoje znanje i veštine. 

Korišćenje informacionih i komunikacionih tehnologija (IKT) je ključno za prikupljanje i analizu podataka, 
simuliranje praktičnih primjena znanja i predstavljanje rezultata. Učenici bi trebali naučiti da koriste razne 
softvere i alate za projektovanje, simulaciju i analizu, što će im omogućiti da razviju digitalnu pismenost 
potrebnu za uspjeh u savremenom tehnološkom okruženju. 

Nastavnik treba da motiviše učenike na samostalno učenje i preuzimanje odgovornosti za svoj proces učenja. 
Ovo se može postići postavljanjem jasnih ciljeva, pružanjem prilika za samostalno istraživanje i davanjem 
korisnih povratnih informacija. Razvoj kreativnosti i inovativnosti treba podsticati zadacima koji zahtjevaju 
originalno razmišljanje i stvaranje novih ideja. 
  

PK5 – Učenje i podučavanje 

Vrednovanje u nastavnom predmetu Sirovine i ambalaža treba da bude usklađeno sa ishodima učenja i da 
pokriva različite dijelove učenja, kao što su znanje, vještine i stavovi. Obuhvatiće formativno i sumativno 
vrednovanje, koristeći različite metode za sveobuhvatan uvid u učenikova postignuća.   

Formativno vrednovanje će se vršiti kontinuirano tokom nastave, pomoću raznih tehnika za praćenje napretka 
učenika i brzo rješavanje problema. Nastavnik će koristiti kratke testove za provjeru znanja, praktične vježbe 
za vještine, i posmatrati učenike tokom rada u laboratoriji radi procjene njihove primjene znanja. Kroz diskusije 
u malim grupama i pojedinačne razgovore, nastavnik će pratiti razumjevanje tehnologije i dati konstruktivne 
povratne informacije. Ovaj pristup pomaže učenicima da prate svoj napredak i isprave greške tokom učenja.  
Portfolio radova kao jedan od načina formativnog vrednovanja može se predstaviti kroz zbirku radova učenika 
(individualni rad / grupni rad). Mogući zadaci unutar tehnike portfolia radova su pismeni rad uz usmeno 
obrazloženje, kratki testovi - liste pitanja, grupni rad učenika na određenim temama, debata učenika (rad u 
grupi) na određenim temama, povezivanje teorijskog znanja i praktičnih vještina, samoevaluacija i evaluacija 
rada drugih u primjeni praktičnih vještina i vještina laboratorijskih ispitivanja, te ocjena kontinuiranog rada 
učenika u grupi tokom trajanja nastavnog procesa. Učenici moraju biti unaprijed upoznati sa kriterijima 
vrednovanja, čime se mogu uključiti u definisanje kriterija ocjenjivanja rada u grupi, a prema smjernicama 
nastavnika. Minimalan broj zadataka unutar portfolia je jedan, a za zadatak portfolia radova (grupni rad 
učenika na određenoj temi, debata između učenika) nastavnik mora definisati  kriterije: validnost, 
autentičnost, relevantnost i obimnost. Intervjuom će se provjeriti autentičnost zadataka portfolia radova - 
grupni rad. Zadacima portfolia radova vrši se praćenje napretka učenika tokom nastavnog procesa. 

Sumativno vrednovanje  se treba vršiti na kraju svake teme. Obuhvatiće pismene testove za teorijsko znanje, 
praktične ispite za vještine i projekte za procjenu znanja u rješavanju složenih zadataka. Testovi će imati pitanja 
sa kratkim odgovorima, višestrukim odgovorima i zadatke za analizu podataka. Praktični ispiti će uključivati 
izvođenje rada u laboratoriji i školskim radionicama, dok će projekti podrazumjevati samostalno ili grupno 
rješavanje problema pojedinih tehnologija. Kriterijumi ocenjivanja biće jasno postavljeni i dostupni učenicima.   

Učenici će biti ohrabreni da samostalno procenjuju svoj rad i napredak kroz reflektivne dnevnike i diskusije sa 
nastavnikom. Ovo će im pomoći da preuzmu odgovornost za svoje učenje i razviju metakognitivne vještine.   

Kombinovanjem više metoda vrednovanja stvorit će se sveobuhvatan uvid u učenikova postignuća i 
kompetencije. Ocjena će biti zasnovana na znanju, praktičnim vještinama, rješavanju problema i ključnim 
kompetencijama. Ovakav pristup omogućava pravednu procjenu učenikovog napretka i pravovremeno 
prepoznavanje oblasti za dodatnu podršku.   
Konstruktivna povratna informacija je važna za uspjeh učenika. Nastavnik treba da pruži brzu i tačnu povratnu 

informaciju o kvalitetu rada učenika, kako bi mogli da identifikuju greške i unaprijede svoje znanje i vještine. 

Ova povratna informacija treba da se fokusira na jačanje kompetencija i poboljšanje procesa učenja. 

 

PK6 – Vrednovanje u predmetnom 
kurikulumu 


